
                                                                                                                                                 

Татарстан Республикасы Кама Тамагы муниципаль районының   

КАРАРЫ 

 
 

2016 елның 28 декабре                                                          № 76 

 

Татарстан Республикасы Кама Тамагы  

муниципаль районы Уставына үзгәрешләр 

 һәм өстәмәләр кертү турында 

 

 

“Татарстан Республикасында җирле үзидарә турында” 2004 елның 28 

июлендәге 45-ТРЗ номерлы Татарстан Республикасы Законына үзгәрешләр һәм 

өстәмәләр кертелүгә бәйле рәвештә, “Татарстан Республикасында җирле үзидарә 

турында” Татарстан Республикасы Законына үзгәрешләр кертү хакында” 2016 

елның 29 сентябрендәге 75-ТРЗ номерлы Татарстан Республикасы Законы 

нигезендә Кама Тамагы муниципаль районы Советы КАРАР ЧЫГАРДЫ: 
 

1. Кама Тамагы муниципаль районы Уставына түбәндәге эчтәлекле 

үзгәрешләр һәм өстәмәләр кертергә: 

7 статьяның 1.1 өлешен түбәндәге редакциядә бәян итәргә: 

«1.1. Районның җирле үзидарә органнары аның составына керүче авыл 

җирлекләре территорияләрендә җирле әһәмияттәге түбәндәге мәсьәләләрне хәл 

итәләр: 

1) район (алга таба - авыл җирлекләре) составына керүче авыл җирлекләре 

чикләрендә халыкны электр, җылылык, газ белән тәэмин итүне Россия 

Федерациясе законнарында билгеләнгән вәкаләтләр чикләрендә оештыру; 

2) авыл җирлекләрендә яшәүче һәм аз керемле гражданнарны торак 

урыннарга мохтаҗ торак урыннары белән тәэмин итү, муниципаль торак фондын 

төзүне һәм карап тотуны оештыру, торак төзелеше өчен шартлар тудыру, 

муниципаль торак контролен гамәлгә ашыру, шулай ук җирле үзидарә 

органнарының торак законнары нигезендә башка вәкаләтләрен булдыру; 

3) халыкка транспорт хезмәте күрсәтү өчен шартлар тудыру һәм авыл 

җирлекләре чикләрендә халыкка транспорт хезмәте күрсәтүне оештыру; 

4) террорчылыкны һәм экстремизмны профилактикалауда, шулай ук авыл 

җирлекләре чикләрендә террорчылык һәм экстремизм чагылышлары нәтиҗәләрен 

минимальләштерүдә һәм (яисә) юкка чыгаруда катнашу; 

5) авыл җирлекләре чикләрендә гадәттән тыш хәлләр нәтиҗәләрен кисәтү һәм 

бетерү эшендә катнашу; 

6) авыл җирлекләре китапханәләренең китапханәләр фондларын туплау һәм 

аларның сакланышын тәэмин итү; 

7) авыл җирлекләре милкендәге мәдәни мирас объектларын (тарих һәм 

мәдәният ядкарьләрен) саклап калу, алардан файдалану һәм аларны 

популярлаштыру, күрсәтелгән җирлекләр территорияләрендә урнашкан җирле 



(муниципаль) әһәмияттәге мәдәни мирас объектларын (тарих һәм мәдәният 

ядкарьләрен) саклау; 

8) авыл җирлекләрендә традицион халык сәнгать иҗатын үстерү өчен 

шартлар тудыру, халык сәнгать һөнәрләрен саклап калуда, торгызуда һәм 

үстерүдә катнашу; 

9) авыл җирлекләренең генераль планнарын, җирдән файдалану һәм төзелеш 

кагыйдәләрен раслау, җирлекнең генераль планнары нигезендә әзерләнгән 

территорияне планлаштыру документларын раслау, төзелешкә рөхсәтләр бирү 

(Россия Федерациясе Шәһәр төзелеше кодексында каралган очраклардан, башка 

федераль законнарда каралган очраклардан тыш), авыл җирлекләре 

территориясендә урнашкан капиталь төзелеш объектларын төзүне, 

реконструкцияләүне гамәлгә ашырганда объектларны эксплуатациягә кертүгә 

рөхсәтләрне раслау, авыл җирлекләрен шәһәр төзелешен проектлауның җирле 

нормативларын раслау, җирләрне резервлау һәм алу юлы белән, шул исәптән 

муниципаль ихтыяҗлар өчен авыл җирлекләре чикләрендә җир кишәрлекләрен 

сатып алу юлы белән, Россия Федерациясе Шәһәр төзелеше кодексында каралган 

очракларда муниципаль җир контролен гамәлгә ашыру, биналарны карап тикшерү 

һәм аларның торышын карап тикшерү барышында ачыкланган хокук бозуларны 

бетерү турында тәкъдимнәр бирү хакында тәкъдимнәр бирү; 10) территориаль 

оборона һәм гражданнар оборонасы, авыл җирлекләре халкын һәм 

территорияләрен табигый һәм техноген характердагы гадәттән тыш хәлләрдән 

яклау чараларын оештыру һәм гамәлгә ашыру; 

11) авыл җирлекләре территорияләрендә авария-коткару хезмәтләрен һәм 

(яисә) авария-коткару формированиеләрен булдыру, тоту һәм аларның 

эшчәнлеген оештыру; 

12) авыл җирлекләре территорияләрендә урнашкан су объектларында 

кешеләрнең иминлеген тәэмин итү, аларның гомерен һәм сәламәтлеген саклау 

чараларын гамәлгә ашыру; 

13) авыл җирлекләре территорияләрендә җирле әһәмияттәге дәвалау-

савыктыру урыннарын һәм курортларны булдыру, үстерү һәм саклауны тәэмин 

итү, шулай ук җирле әһәмияттәге махсус сакланылучы табигать 

территорияләреннән файдалану һәм аларны саклау өлкәсендә муниципаль 

контрольне гамәлгә ашыру; 

14) Россия Федерациясенең су законнарында билгеләнгән чикләрдә су 

объектлары милекчесенең вәкаләтләрен гамәлгә ашыру, алардан файдалануның 

чикләүләре турында халыкка мәгълүмат җиткерү; 

15) муниципаль урман контролен гамәлгә ашыру; 

16) җирлекләрнең административ участокларында участок полиция 

хезмәткәрләре вазыйфаларын биләүче хезмәткәрләргә эшләү өчен бина бирү; 

17) 2017 елның 1 гыйнварына кадәр полициянең участок 

уполномоченныйлары вазыйфаларын биләүче хезмәткәрләргә һәм аларның 

гаиләләре әгъзаларына хезмәткәрләрнең күрсәтелгән вазыйфа буенча бурычларын 

үтәү чорына торак урыннары бирү; 

18) «Коммерциягә карамаган оешмалар турында» Федераль законның 31.1 

һәм 31.3 статьяларында билгеләнгән вәкаләтләр чикләрендә социаль юнәлешле 

коммерциягә карамаган оешмаларга ярдәм күрсәтү; 



19) авыл җирлекләре ихтыяҗлары өчен ясалма җир кишәрлекләре булдыру 

өчен кирәкле эшләрне башкаруны тәэмин итү, ачык аукцион уздыру федераль 

закон нигезендә ясалма җир кишәрлеге төзү турында шартнамә төзү хокукына; 

20) авыл җирлекләре чикләрендә коррупциягә каршы көрәш чараларын 

гамәлгә ашыру; 

21) «Дәүләт күчемсез мөлкәт кадастры турында» 2007 елның 24 июлендәге 

221-ФЗ номерлы Федераль закон нигезендә җирлекләр территориясендә 

комплекслы кадастр эшләрен башкаруда катнашу.» 

 

7.1 статьяның 1 өлешенә түбәндәге эчтәлекле 13 пункт өстәргә: 

«13) «Россия Федерациясендә хокук бозуларны профилактикалау системасы 

нигезләре турында» 2016 елның 23 июнендәге 182-ФЗ номерлы Федераль законда 

каралган хокук бозуларны профилактикалау өлкәсендә чараларны гамәлгә ашыру; 

 

44 статьяның 7 пунктына түбәндәге эчтәлекле абзац өстәргә: 

«Россия Федерациясендә хокук бозуларны профилактикалау системасы 

нигезләре турында» 2016 елның 23 июнендәге 182-ФЗ номерлы Федераль законда 

каралган хокук бозуларны профилактикалау өлкәсендә чараларны гамәлгә 

ашыруны тәэмин итә. 

2. «Волжские зори», «Идел таннары» газеталарында әлеге карарны бастырып 

чыгарырга һәм Кама Тамагы муниципаль районының рәсми сайтында 

урнаштырырга. 

3. Әлеге карарның үтәлешен тикшереп торуны үз өстемдә калдырам. 

 

 

Кама Тамагы муниципаль районы Башлыгы, 

 муниципаль район Советы рәисе                                                                                                    

П.Н. Лоханов 


